
LA PRUEBA «INTERNACIONAL>» EN EL PROCESO
LABORAL

Autor: Nores Torres, Luis Enrique.
Editorial: Tirant Lo Blanch, 2022, 131 paxinas.

Hai xa algun tempo que as relaciéns laborais deixaron de
explicarse en clave estritamente nacional ou interna. Neste
sentido, a expansidon dos fendomenos de mobilidade
internacional, asi como das relacions laborais
“transnacionais”, constitlen fendmenos cada vez mais
perceptibles na nosa realidade xuridica, en gran medida
ligados aos efectos derivados da globalizaciéon econémica. E
ben sabido que os conflitos que xorden neste terreo xeran
unha serie de problemas derivados da mencionada
mobilidade que espertaron un notable interese doutrinal se
nos atemos ao numero de traballos que de maneira directa
ou indirecta circundan esta tematica. Asi, mesmo, poderiase
dicir que as cuestions relacionadas coa determinacién da
xurisdicidon competente e a lexislacion aplicable constitien xa
case un ‘“clasico” na disciplina a xulgar polo nimero de
proxectos, congresos, xornadas e publicacions realizadas nos
ultimos anos sobre estes extremos. Agora ben, o interese da
materia non se esgota ai, pois xunto a ese tipo de cuestions
xa apuntadas, que contan cun excelente tratamento
doctrinal, existen outras, igualmente relevantes, que, polo
momento, son territorios case inexplorados, polo menos no
ambito laboral. Asi sucede, por exemplo, cos interesantes
interrogantes que suscita a obtencion e achega de probas no
proceso cando o material probatorio radica en lugar distinto
daquel onde se esta a seguir a causa. Precisamente, este é o
obxecto da monografia que agora se comenta.

En efecto, baixo o titulo La prueba “internacional” en el
proceso laboral, o autor, o Dr. Luis Enrique Nores Torres
(Profesor T.U. de Dereito do Traballo e da Seguridade Social
da Universidade de Valencia) analiza as previsions existentes
sobre o réxime de obtencion de proba nestes casos e a sla
translacion ao proceso laboral. E iso porque tales previsions,
normalmente, toman como referente o proceso civil, sen ter
en consideracion as singularidades do proceso social, o que
dificulta, en ocasions, a sUa posta en practica.

Ao meu xuizo, seguramente, aqui reside o principal interese
da obra. E é que, ainda que xa existian relevantes
monografias relativas ao réxime de obtencion das probas no
estranxeiro, onde se daba conta das previsions internacionais
e comunitarias sobre o particular (ELVIRA BENAYAS,
HERRERA PETRUS, DIAGO DIAGO ou VILLAMARIN LOPEZ), o
tema pasara practicamente inadvertido para os laboralistas,
como sucede con outros moitos “temas de fronteira” onde
conflien disciplinas dispares (neste caso, internacional,
procesual e laboral). Por outra banda, a relativamente
recente modificacion do Regulamento Comunitario existente
na materia (Regulamento 1206/2001, do 28 de maio,
substituido polo Regulamento 2020/1783, do 25 de
novembro, relativo & cooperacion entre os o6rganos
xurisdicionais dos Estados membros no ambito da obtencidn
de probas en materia civil ou mercantil), que entrara en vigor
en xullo de 2022, incrementa o mencionado interese. Por
ultimo, e non por iso menos importante, non hai que
esquecer que o dereito a tutela xudicial efectiva integra o
dereito @ proba, non sé a ‘“interna”, senon tamén a
“internacional”, de tal maneira que a denegacién
inxustificada daquela cando debe levarse a cabo no
estranxeiro ou a sua practica defectuosa pode provocar,
como se sabe, a nulidade de actuacions ou xustificar un
eventual recurso de amparo.

Este é o punto de partida que o autor toma na introducion
(apartado I), isto €, a conexién de todas estas cuestidéns co
dereito a tutela xudicial efectiva. E a partir de ai, seguindo

unha sistematica de corte tradicional, efectla unha analise
das distintas previsidons normativas existentes. Asi, como se
dunha escavacién arqueoldxica se tratase, vai sacando a luz
os ‘distintos xacementos normativos” que articulan a
materia.

De entrada, o autor analiza as previsions normativas
presentes nos instrumentos internacionais, cuestion esta a
que se destina o apartado II da obra na sua integridade. Asi,
sucesivamente analizase e ordénase o contido do Convenio
da Haia do 18 de marzo de 1970 e o labor desenvolvido no
seo da Conferencia Interamericana de Dereito Internacional
Privado (Convencién de Panama de 1975). Asi mesmo, tamén
se aborda neste apartado un achegamento ao contido dos
diferentes convenios bilaterais subscritos por Espafia nesta
materia, proporcionando un material moi Util para quen tefa
gue batallar con este tipo de cuestions.

A continuacion, o profesor Nores Torres dedica o apartado III
a efectuar un labor similar ao realizado no apartado II con
respecto aos instrumentos aprobados no ambito da Unién
Europea, o que conduce ao estudo do Regulamento (CE)
1206/2001, do 28 de maio, que se viu substituido polo
regulamento (UE) 2020/1783, do 25 de novembro, o cal,
como se indicou, ten prevista a sua entrada en vigor en xullo
deste mesmo ano.

Finalmente, o apartado IV destinase ao estudo das previsions
contidas na normativa estritamente interna, isto &, a Lei de
cooperacion xuridica internacional 29/2015, do 30 de xullo,
unha lei que, do mesmo xeito que o resto do marco xuridico,
non provocou unha especial atencién no mundo laboral, algo
que a obra comentada tenta emendar proporcionando as
principais claves que permitan o seu entendemento.

Unha vez descritas e sistematizadas as normas apuntadas, o
apartado V aborda os problemas interpretativos e aplicativos
que este conxunto de previsidns suscita cando se trasladan
ao ambito laboral. Neste sentido, hase de sinalar que a
aplicabilidade neste &mbito non esperta dubidas. O problema
xorde porque o referente habitualmente tomado, non sé na

slla xénese, sendn tamén na sua interpretacién é o do
proceso civil, que se rexe por normas e principios
diferentes ao proceso laboral. Pois ben, o autor trata de
identificar aqui as principais dificultades interpretativas
e/ou aplicativas que poden atopar os operadores
xuridicos, asi como, sobre todo, (e aqui radica —insisto- o
interese principal da obra) en ofrecer soluciéns ante os
obstaculos anotados.

Finalmente, é xusto apuntar que o traballo que agora se
comenta é produto dun proceso de reflexién sostido polo
Profesor Nores Torres durante os ultimos tempos e que
deu lugar & publicacién de contribucidéns parciais, tanto en
forma de artigos doutrinais como de capitulos de libro
sobre o particular. Para estes efectos, poden aqui citarse,
por exemplo e entre outros, o seu traballo titulado “El
Reglamento (UE) 2020/1783 sobre obtenciéon de pruebas
en el extranjero y su traslacion al proceso laboral”, Revista
Internacional y comparada de relaciones laborales y
Derecho del empleo, vol. 10, n® 2, 2022 ou tamén, o seu
traballo en forma de capitulo de libro “La traslacién al
proceso laboral de las previsiones normativas sobre
obtencion de pruebas en el extranjero: dudas aplicativas
y propuestas de solucién” que se atopa publicado na obra
colectiva que tiven a honra de codirixir titulado Derecho
transnacional del trabajo, derechos humanos vy
multinacionales: una mirada interdisiplinar, Atelier,
Barcelona, 2022.

En todos estes traballos e, en concreto, na obra que se
comenta, o autor demostra non sé un magnifico facer
académico, algo que xa nos constaba as persoas que
tiveramos a oportunidade de achegarnos & obra do Prof.
Nores Torres con anterioridade, senén tamén unha
enorme valentia, xa que como se sinalaba ao comezo
destas paxinas, a obtencion e achegas de probas nos
procedementos laborais con elementos de estranxeiria

atopabase desasistida no ambito laboral; lagoa ou baleiro
este que o autor, de maneira brillante, vén
afortunadamente emendar.

